
Naatjutiit Qulliqtuqtunik 

  
 

Hunaungmat Naatjutit Qulliqtuqtunik? 

Naatjutiit Qulliqtuqtunik pipkaidjutigiyaat pittaaqtut QEC Atuqtut piliuriamingni 

nanminikhaanik pauwakhainnik atuqtuq atuffaanginnarialik aulapkaidjutikhanganik, 

tuyurlunilu ilakunganik pauwakhainnik piliuqtut pauwakhamut alruyaqtuutikhanganik 

himmautilugu una aulayunnautinga atuqtaffaakhaanik. 

 

Kitkut piinarialiit QEC-tkut Naatjutiit Qulliqtuqtunik Pinahuarutimun? 

Igluqaqtunut Atuqtut atauhirlu Haamlatkut Kuapuriisingat Atuqtut Naunaitkutikhaanik 

atauhirmut nunallaani piinarialik pinahuarutimik. 

 

Qakugu Naatjutiit Qulliqtuqtunik Pinahuaruti pinialiqqa?  

Atuqtuq uuktuqtaaqtut quyaginnaq ukiumi.  

 

Qanuqtut atuqtut tuniyauniaqqat ilakunganik aulayunnautinga piliuqtaminik 

tuyuffaarlugu uumunnga alruyaqtuutikhanganik?  

Atuqtut piniaqtut kilowatt-nik atauhirmi ikaarnimi aulayunnautinga atuqtaffaakhaanik 

ilakunganik aulayunnautinga piliuqtaminik tuyuffaarlugu uumunnga QEC 

alruyaqtuutikhanganik. Taimaa atauhiq akiliqtakhanganik Naatjutiit Qulliqtuqtunik 

atuqtuq piliurumi amihumik pauwamik atuqtaminik, hivumuunginnarialik kilowatt 

atauhirmi ikaarnimi atuqtaffaakhaanik. Nunguvingani maniliurninnga ukiungani (March 

31) tamaita atugat aulayunnautinga atuffaaqtakhait utiqtitauffaarniaqtuq 0-mut.  

Hunaungmat kiklikhaa atuqtakhanga una atuffaanginnarialik aulapkaidjutikhanga 

pitquyauyuq pinahuarutimi? 

Tamna kiklikhaa atuqtakhanga pitquyauyuq ilaliutiyukhaq QEC-kut pauwaliqitjutaanun, 

ataani uumani Naatjutiit Qulliqtuqtunik Pinahuarutimi 10 kilowatt-nik.  

 

Hunaungmata ikayuutauyut uuminnga Naatjutiit Qulliqtuqtunik?  

Naatjutiit qulliqtuqtunik pipkaidjutigiyaat Atuqtut piliuriamingni nanminikhaanik 

pauwakhainnik ikikliyuumirlugulu qanuraaluktut atuqtaat pauwamik ihariagiyait  

QEC-tkunnit. Ihumagiyauyuq ikayurniaqtaat ikikliyuumiriami QEC-tkut pauwatuutikkut 

ihariagiyauyut, ikikliyuummiqhugit QEC-tkut ihariagiyanganik uqhuqyuamik 

ikikliyuumirlugulu paup anianiit. 

 

Tamna Naatjutiit Qulliqtuqtunik Pinahuaruti piinarialaqihimava tamainni 

Nunavunmi? 

Tamna Naatjutiit Qulliqtuqtunik Pinahuaruti tamainni Nunavunmi havauhikhaq. 

 

Nanminiqaqtunga. Uuktuinnariaqaqqinga uuminnga Naatjutiit Qulliqtuqtunik 

Pinahuarutimik? 

Tamna Naatjutiit Qulliqtuqtunik Pinahuaruti piinarialaqihimayut igluqaqtunut Atuqtut 

Haamlakkut Kuapuriisingat Atuqtut Naunaitkutikhaanik atauhirmut nunallaamut.  

Nanminiqaruma atauhiinnaungittumik iglungmik, iliuraqtaaqqinga 

aularaanginnaqtumik pauwaliurnikkut janariitamik tamainni igluni?  

Naatjutiit qulliqtuqtunik atuqtut iliuraqtaaqtut aularaanginnaqtumik pauwaliurnikkut 

janariitamik quyaginnami iglumi piqaqqat nanminimik igluup atukkiutimik. Ilikkuuqtut 

uukturutikhat pinahuarutimik pitquyauyut tamainnun iglunun.  

 

Tamna naadjutiit qulliqtuqtunik akiliktuihimaanginaqtunik piqagiaqaqtun 

malrungnik amigaitunik katitirutikharnik aadjikiiktumi nanminigiyainik 

atukiutirvikharnikluuniit? 

Akilktuihimaanginaqtun piqaqtukhauyut atauhiinarmik nanminigiyainik nunami 

atukiutirvigiyainikluuniit talvani ataani Naadjutiit Qulliqtuqtunik Pinahurut (NMP).  

Pinahuarut naunairutit tapfuminga Nanminiqaqtunik Pauwaqtuutikharnik (IPP) 

Pinahuarut Nanminiqaqtunik Havagvikyuangitlu Pauwaqtuutikharnik Pidjutikhangit 

(CIPP) Pinahuarut aulahimaaqtun pivalliadjutikharnik. Akiliktuihimaanginaqtun 

piqaqtukhauyut atauhiinarmik IPPnik, CIPPnik, NMPnikluuniit iliugiadjutikharnik 

atauhiinarmiklu nayugarharnik ikayuutikharnikluniit. Naunaiqhittiarumaguvit 

tikiuniaqtunik pinahuarutingnik, naqitlugu hamuuna.  

 

Qanurittut pidjutingit ihuarutiqaqtut uumunnga Naatjutiit Qulliqtuqtunik 

Pinahuarutimun?  

Iliuraqhimayut atuffaanginnarialik aulapkaidjutikhanganik himmautitauyukhaq-ittuq 

qaritauyakkut januriitangit, ukunatitut anurimit aulapkaidjut unalu hiqinirmit 

pauwaqtuutimik katitiqhimayullu unaluuniit hiqinirmit aulapkaidjut, unalu 

angitqiyaungittukhaq 10 kilowatt-nik atuqtakhangani. Kihimi, QEC ihumaginiaqtait aadlat 

atuffaanginnarialik aulapkaidjutikhanganik atauhiq iniqtiqqaarlugu aadlamut piluni.  

https://www.qec.nu.ca/in/ikayugianganik-munagidjutikhangit/generating-power

Huuq anginikhaanun kiklikhaqaqtuq imaatut 10 kW?  

QEC iliuraqhimayut anginikhaanun kiklikhaanun imaatut 10 kilowatts-mik 

qayangnainnikkut pipkainikkut qayangnaittunik aturuttiarutiqaqtuniklu pauwakhanik 

tuniyauvaktukhat tamainnun Nunavunmi nunallaanun.  

 

Atugiaqaqtunga iliugaiyaangat qanuriiurutikharnik avatquhimayumik 10nik 

kilowattnik katitirutikharnik ilangalu aturlugu qanuriliurutikharnik 

iliugaqtauyukharnik ihuaqhaidjutikharnik? 

QECkut pigiaqaqtitiyut 10nik kilowattnik naadjutiit qulliqtuqtunik nanminiqaqtunik 

iglungnik atauhirmiklu hamilaatkut atukiutirvikharnik nunalaangani. Allanik 

ikumadjutikhangit iliugaqtauhimayut havaaqhangit piqaqtukhaungitun.  

 

Qanuqtun naatjutiit qulliqtuqtunik atuqtut niriurniaqqat maningnik 

atuqpaallaaruirnikkut?  

Munariyakhaa atuqtuq naunairiami maningnik atuqpaallaruirnikkut qauyihaliraangamik 

qanuriliurutikhanik. QEC-kut pitquhimayuq tamaita atuqtut ihivriuqtakhait ukiuk tamaat 

pauwatulirutitik naunaiyariami kitumik aularaanginnaqtunik pauwatuutiliqutimik 

piyakhamingnik.  

Pingmat aadlatqiiktunik ukunanit atuffaanginnarialik aulapkaidjutikhanganik unalu inuup 

atuqtuq piumayanganik, ayurnaqpallaarmat itqurahuariami QEC-kunnin qanuraaluktut 

manitungittuk una Naatjutiit Qulliqtuqtunik atuqtuq.  

QEC-kut akiliqtuiniaqqat iliurarnirmik aulraanginnaqtumik pauwaliqitjutikhamik?  

QEC akililimaitaa iliuraininnga uuminnga atuffaanginnarialik aulapkaidjutikhanga 

uumunnga naatjutiit qulliqtuqtunik atuqtunut. Atuqtut munariniaqtait niuvirahuarumik, 

iliurarahuarumik, ihuaqharumik nutaanguqtirumik una atuffaanginnarialik 

aulapkaidjutikhanganik. 

 

QEC pitquniaqqa kitut atuffaanginnarialik piliurutinganik tuniqhaiyut?  

QEC angilimaitait atuffaanginnarialik aulapkaidjutikhanga tuniqhaiyut. Ihumangnik 

Atuqtut ihivriuriami kitut aturumayat atuffaanginnarialik piliurninnganik iliurarumik 

pipkainikkut pauwaliqitjutitik angummatjutiqaqtut tamainnun aturutiqaqtunun 

maliquyauyunun atuquyautjutinunlu.  

 

Atuqtaaqqinga uvamnit pauwamik pauwaiqqat? 

QEC-kut pitqungitait pauwatuqpaktut aturiami nanminirmingnik pauwaliqidjutinik 

pauwaiqhimaliraangat. Qajannarman pauwaliqinikkut havaktinun ihuaqhaijaami 

ilihimangitpata alrujaqtuuti huli pauwaqaqqat. Utiqtidjutikkut Pauwatuutinik atuqpaktun 

iliuraqtukhat pihainnaqtaaqtunik nutqaqtidjutikkut-pauwaqaqtuutidjutinik pidjutimik 

tadjainnaq kipidjutilutik atuqtup pauwaliqidjutaanik talvannga pauwaliqidjutimin 

pauwaiqhimadjutimi.  

 

Taapkuat naatjutiit qulliqtuqtunik atuqtut ihariaginiaqqa malruungnik-

naunaitkutalik qanuraaluktut atuqtauyuq naunaitkutanga malruungnikluuniit 

qanuraaluktut atuqtauyuq naunaitkutanga? 

QEC iliurarniaqta malruungnik-naunaitkutalik qanuraaluktut atuqtauyuq naunaitkutanga 

naunaiyariami atuqtamingnik piliuqtamingniklu pauwamik uumunnga naatjutiit 

qulliqtuqtunik atuqtut. Una ayurnairutiniaqtaa atuqtauyut atuqtut nutaanguqtiriami 

uumunnga naatjutiit qulliqtuqtunik. 

 

Qaffit atuqtut angiqtauyaaqqat ilauyaamingnik uumunga Naatjutiit Qulliqtuqtunik 

Pinahuarutimun?  

Qaffit atuqtut angiqtauyaaqtut ilauyaamingnik uumunnga Naatjutiit Qulliqtuqtunik 

Pinahuarutimun piyuq quullitqiamit aulayunnautinga ihariagiyangit nunallaanit. Piittuq 

nutaaq uuktuutikhat angiqtauniaqtuq talvannga naunaiqhimayuq kiklinga tikitpagu. QEC 

naunaiyarniaqtaa una qanuraaluktut piyakhaq pihimmaarlutik.  

 

Akiqaqqa uukturiami una Naatjutiit Qulliqtuqtunik Pinahuarutimun? 

Akiqangittuq uukturiami una Naatjutiit Qulliqtuqtunik Pinahuarutimun.  

 

QEC tuniyut aittuutinik tahapkununnga atuqtut ilauyut uumani Naatjutiit 

Qulliqtuqtunik Pinahuarutimun?  

QEC piqangittut aittuutinik pinahuarut uumunnga naatjutiit qulliqtuqtunik atuqtut. 

Quyaginnait ikayuutikhat tuniyauyut QEC-kunnin tuniniaqtut pauwaliqitjutikkut 

akitutilaanginnun Nunavunmiut akiliqtuivaktut pauwakhanun.  

Hunauyuq havakhimayuq titirauyaqhimayutlu piqaqtukhat talvani Naadjutiit 

Qulliqtuqtunik Pinahuarut? 

Havakhimayut titirauyaqhimayutlu naadjutiit qulliqtuqtunik iliugartauniaqtun 

havakhimayut naunaitkutiqaqtauyukhatlu Ayuittiagiikhimayunik Hanayiimin (P. Eng.) 

laisiqaqhimayut talvanga Nunatsiarmi Nunavunmilu Katimaviani Ayuittiagiikhimayunik 

Hanayiinik Nallunaqtuliqiyuniklu Havaktiinin.  

 

Humit paqiniaqqinga naunaitkutamik uumani Naatjutiit Qulliqtuqtunik 

Pinahuarutimik? 

Amihunik naunaitkutakhanik uuminnga QEC-tkut Naatjutiit Qulliqtuqtunik 

Pinahuarutinganik, hivayarlugu Customer Care uumani 1-866-710-4200 

pulaarluguluuniit qaritauyakkut www.qec.nu.ca. 

 

http://www.qec.nu.ca/

